
2025-жыл 04-ноябрь                                    
                   Нөкис қаласы


Жынаят ислери бойынша Нөкис қаласы суды төмендеги қурамда, басшылық етиўши суд баслығы Ш.Шамамбетов, судья жәрдемшиси М.Жаксылыковтың хаткерлигинде, тәреплерден - мәмлекетлик айыплаўшы  Нөкис қаласы прокурорының аға жәрдемшиси Г.Арзымбетова, пуқаралық даўагер ХХХХХХХ, судланыўшы ХХХХХХХ оның қорғаўшысы адвокат ХХХХХХХтың қатнасында, усы судтың суд мәжлиси ханасында, дәслепки тергеў уйымы тәрепинен Өзбекстан Республикасы Жынаят Кодексиниң 
167-статьясы 1-бөлими менен айыпланған ХХХХХХХтиң қарсысындағы №ХХХХХХХ-санлы жынаят исин қарады.

ХХХХХХХ, 1981-жылы 22-апрель күни Қараөзек районында туўылған, ϴзбекстан Республикасы пуқарасы, миллети қарақалпақ, саўаты жоқары, шаңарақлы, депутат емес, сыйлық алмаған, шаңарақлы, 
3 перзентли, “Samanbay City” ЖШЖ директоры, алдын 
1) ЖИБ Нөкис қаласы судының 23.12.2012-жылғы уйғарыўына тийкар ЖКниң 184-статьясы 2-бөлими «б» бәнти, 189-статьясы 2-бөлими менен 05.12.2012-жылғы Амнистия актине тийкар жуўапкершиликтен азат етилген; 2) ЖИБ Кегейли район судының 20.09.2017-жылғы ҳүкими бойынша ЖКниң 189-статьясы 1-бөлими менен 1 жыл мүддетке дүзетиў ислери жазасына судланған; 
а. 13.09.2018-жылғы ЖИБ Нөкис қаласы судының уйғарыўы менен ЖКниң 73-статьясына тийкар өтелмеген жазасынан мүддетинен шәртли азат етилген; 3) ЖИБ Нөкис қаласы судының 2019-жыл 
13-февраль күнги ҳүкими менен ЖКниң 168-статьясы 2-бөлими “а” бәнти менен 2 жыл 6 ай мүддетке азатлықтан шеклеў жазасы тайынланған; а. 15.11.2019-жылғы ЖИБ Нөкис қаласы судының уйғарыўы менен ЖКниң 73-статьясына тийкар өтелмеген жазасынан мүддетинен алдын шәртли азат етилген; Нөкис қаласы “Анасай” МПЖ Шорахан көшеси 23-жайда жасайды, бас шарасы мүнәсип минез қулықта болыў ҳаққындағы тил хатта, айыплаў далалатнама көширмесин  нызамлы мүддетинде алған. 

Суд-суд мәжлисинде, судланыўшының ҳәм пуқаралық даўагердиң көрсетпелерин, мәмлекетлик айыплаўшының ҳәм адвокаттың пикирлерин, судланыўшының қорғаў ҳәм ақырғы сөзлерин тыңлап, ис материаллары менен бирге салыстырып, тексерип шығып төмендегилерди:

а н ы қ л а д ы:
Судланыўшы ХХХХХХХ “Samanbay City” ЖШЖ директоры болып келип, Өзбекстан Республикасы Президентиниң 14.09.2023-жылдағы “Киши бизнести раўажландырыўды финанслық ҳәм институциональ қоллап-қуўатлаў ис-илажлары ҳаққында”ғы ПҚ 306-санлы Қарарына тийкар “Исбилерменлик жумысын жолға қойыў яки кеңейтириў ушын 2 жылға шекем имтиязлы дәўир менен 7 жыл мүддетке жыллық Орайлық банк тийкарғы ставкасынан 4 пайызлық пункт жоқары ставкада 1,5 миллиард сумға шекем кредит ажыратыў, бунда 100 миллион сумға шекем кредитлерди гиреўсиз ажыратыў” нәзерде тутылған болып, оннан хабар таўып өзи басқарып киятырған “Samanbay City” ЖШЖ кафесин жолға қойыў ушын музлатқыш, кондиционер үскенелерин сатып алыў ушын 05.03.2024-жылда “Микрокредитбанк” АТБ Қарақалпақстан Республикасы аймақлық басқармасы Нөкис банк хызметлер орайына 100 млн сўмлық кредит ажыратылыўын сорап мүражаат етип, 19.03.2024-жылда усыбанк пенен 
196-санлы узақ мүддетли кредитлеў шәртнамасын дүзип, “smatt-market.uz” хабар маркетплейс платформасы арқалы 12.03.2024-жылда “Asemay Market” ЖШЖ менен 100 млн сўмлық 5-санлы үскенелерди жеткерип бериў шәртнамасын электрон имзасын қойған ҳалда рәсмийлестирип, 14.06.2024-жылда 1 дана Холодильник HR/SC-480”, 1 дана “Печка UDD 600 BK”, 
2 дана “Морозка” SD/SC328JY” ҳәм 2 дана “Кондиционер” ART-24 FQ үскенелери жеткерип берилгенлиги ҳақкында 21-санлы есап-фактураны дүзип, усы есап-фактураны “didox.uz” хабар платформасы арқалы электрон түрде тастыйықлап, шәртнамада көрсетилген үскенелерди “Asemay Market” ЖШЖнен қабыл етип алғаннан кейин, 3-4 күннен кейин дәслепки тергеўде шахсын анықлаў имканы болмаған шахсларға 97 млн сўмға нақ пулға сатып жиберип, кредит пулларын өзлестириў жолы менен талан-тараж қылған.

Солай етип, ХХХХХХХ усы ҳәрекетлери менен ЖКниң ески редакциядағы 167-статьясы 1-бөлиминде көрсетилген жынаятты ислеген.

Судланыўшы ХХХХХХХтың айыбы төмендеги дәлийллердиң жыйындысы менен, яғный судта ХХХХХХХтың «айыбын  мойынлайтуғын, ҳақыйқатында “Samanbay City” ЖШЖ кафесин жолға қойыў ушын музлатқыш, кондиционер үскенелерин сатып алыў ушын 05.03.2024-жылда “Микрокредитбанк” АТБ Қарақалпақстан Республикасы аймақлық басқармасы Нөкис банк хызметлер орайынан 100 млн сўмлық кредит алғанын, кредитке керекли затларды алғанын, бирақ пул керек болып оларды сатып жибергенин, ислеген исинен пушайман екенин, пулларды депозитке төлегенин, айыпқа ықрарлық ақыбетлери толық түсиндирилгенин, айыпқа ықрарлық келимге өз разылығы менен келисим бергенин, айыпқа ықрарлық келисимди тастыйықлап, жеңил жаза бериўди сорайтуғынлығы»-ҳаққындағы көрсетпеси менен;   
Пуқаралық даўагер ХХХХХХХтың «“Samanbay City” ЖШЖ кафесин жолға қойыў ушын музлатқыш, кондиционер үскенелерин сатып алыў ушын 05.03.2024-жылда “Микрокредитбанк” АТБ Қарақалпақстан Республикасы аймақлық басқармасы Нөкис банк хызметлер орайынан 100 млн сўмлық кредит ажыратылғанын, кредит пуллары мақсетсиз ислетилгенин, бүгинги күнде зыянлар қапланғаны»-ҳаққындағы көрсетпеси менен;  
Буннанда басқа, судланыўшы ХХХХХХХтың айыбы истиң 
32-104-бетиндеги ревизия далалатнамасы ҳәм топланған ҳүжжетлери, 
айғақлы ҳәм жазба дәлийл деп табыў ҳаққындағы қарары ҳәм ис бойынша басқада топланған дәлийллер менен толық тастыйықланады.

Суд, дәслепки тергеў уйымы тәрепинен ХХХХХХХтың ис ҳәрекетлери ЖКниң 167-статьясы 1-бөлими менен дурыс квалификация етилген деп есаплайды.

Себеби, ХХХХХХХ “Samanbay City” ЖШЖ директоры болып келип,  “Микрокредитбанк” АТБ Қарақалпақстан Республикасы аймақлық басқармасы Нөкис банк хызметлер орайынан алынған 100 млн сўмлық кредит пулларын өзлестириў жолы менен талан-тараж қылған.

Суд, судланыўшы ХХХХХХХқа жаза тайынлағанда оның шахсын, ислеген  қылмысының  жәмийетлик қәўиплилик дәрежесин, айыбын толық  мойынлап, ислеген исинен шын кеўилден пушайман екенлигин, бурын судланбағанлығын, айыпқа ықрарлық келисимин дүзгенин айыбының жеңиллестириўши жағдайлары деп, ал айыбының аўырластырыўшы жағдайлары жоқ деп табады.

Соның менен бир қатарда суд ХХХХХХХтың шахсын ҳәм ислеген жынаятының жәмийетлик қәўиплилик дәрежесин, айыпқа ықрарлық келисимин дүзгенин итибарға алып, ЖКниң 167-статьясы 1-бөлими менен санкциясы шеңберинде нәзерде тутылған дүзетиў иси жазасының ярымын тайынлаўды, соның менен бирге ЖКниң 45-статьясының 5-бәнтинде исбилерменлик жумысы менен шуғылланып атырған шахсларға исбилерменлик жумыс менен шуғылланыў ҳуқықынан айырыў тәрзиндеги жаза тайынланбайды, буннан адам өлимине яки басқа аўыр ақыбетлерге себеп болған жағдайлар буған кирмейди деп көрсетилген, ХХХХХХХ исбилерменлик пенен шуғылланатуғынлығын итибарға алып оған ЖКниң 
45-статьясын қолламаўды лазым табады.


Жоқарыда баян етилгенлерге тийкарланып ҳәм ЖПК 454-457, 460, 463, 465-468, 471-473,476, 5867-58610-статьяларын басшылыққа алып, суд 






ҳ ү к и м   е т т и :
Судланыўшы ХХХХХХХ Өзбекстан Республикасы Жынаят Кодексиниң 67-статьясы 1-бөлими менен айыплы деп табылсын.

Судланыўшы ХХХХХХХке Өзбекстан Республикасы Жынаят Кодексиниң  167-статьясы 1-бөлими менен ҳәр ай ис ҳақысының 10 % мәмлекет пайдасына услаған ҳалда 6 ай мүддетке дүзетиў иси жазасы тайынлансын.

Тайынланған дүзетиў иси жазасын жазаның бул түриниң орынланыўын қадағалаўшы уйымлар белгилеп берген жеринде өтесин, жазаны өтеў мүддети жумыс ислеп баслаған күннен баслап есаплансын.

Ҳүким нызамлы күшине киргеннен кейин бас шарасы бийкар етилсин.
Қарақалпақстан Республикасы Прокуратурасының депозит есап бетинде 104.000.000 сўм пуллар “Микрокредитбанк” АТБ Қарақалпақстан Республикасы аймақлық басқармасы есап бетине өткерилсин.
Ҳүкимге наразы болған судланыўшы ҳүким көширмесин алған күннен баслап 10 сутка ишинде, ал ис бойынша басқа тәреплер ҳүким жәрия етилген күннен баслап сол мүддетте усы суд арқалы Қарақалпақстан Республикасы судына апелляциялық арза келтириўге, бул мүддет өткеннен кейин кассациялық тәртипте арза келтириўге яки прокурор протест келтириў ҳуқықы бар екенлиги түсиндирилсин.


Басшылық етиўши :- 





Ш.Шамамбетов

Хүким көширмеси негизинен дурыс:-

Хүким көширмеси негизинен дурыс:-

